ՀԻՄՆԱՎՈՐՈՒՄ
[bookmark: _Hlk191516879] 
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը.
2026 թվականի պետական բյուջեով «Քաղաքաշինության կոմիտեի կարողությունների զարգացում և տեխնիկական հագեցվածության ապահովում» միջոցառման շրջանակում ֆինանսական միջոցներ նախատեսված չեն։ Միաժամանակ, Կոմիտեի գործառույթների ծավալն ու պատասխանատվության շրջանակը 2026 թվականին էապես ընդլայնվել են՝ պայմանավորված ոլորտային ծրագրերի ակտիվացմամբ, նորմատիվատեխնիկական փաստաթղթերի մշակման, կապիտալ շինարարական ծրագրերի մոնիտորինգի ուժեղացմամբ։
Աշխատանքների արդյունավետ, անխափան և ժամանակին կազմակերպման համար անհրաժեշտ է ապահովել աշխատակիցների պատշաճ տեխնիկական հագեցվածությունը։ Ներկայումս առկա են հետևյալ խնդիրները՝
· նոր ընդունված աշխատակիցների համար աշխատանքային պայմանների բացակայություն,
· մաշված և տեխնիկապես հնացած սարքավորումներ, որոնք չեն ապահովում տեղեկատվական անվտանգության և տվյալների պահպանման նվազագույն պահանջները  (AutoCAD, nanoCAD, КОМПАС-3D),
Վերոնշյալ խնդիրները չլուծելու հետևանքով կարող են առաջանալ վարչական կազմակերպչական ռիսկեր․
· կառավարման և մոնիտորինգի գործառույթների արդյունավետության նվազման,
· կապիտալ ծրագրերի վերահսկողության ռիսկերի մեծացման,
· աշխատակիցների արտադրողականության անկման։
Նշված խնդիրների լուծման նպատակով անհրաժեշտ է ձեռք բերել վարչական գույք և գրասենյակային սարքավորումներ՝ ընդհանուր 3,065.0 հազար դրամի չափով: 
	   Անհրաժեշտ ապրանքների անվանումները
	
Չափման միավոր
	Միավորի գին
	Քանակ
	Գումար /հազար դրամ/

	անխափան սնուցման աղբյուրներ
	հատ
	17000
	20
	340.0

	ցանցային երթուղագծիչներ
	հատ
	30000
	2
	60.0

	ցանցային բաժանարար
	հատ
	15000
	5
	75.0

	փոշեկուլ
	հատ
	160000
	1
	160.0

	բազմաֆունկցիոնալ սարք՝լազերային
	հատ
	630000
	1
	630.0

	համակարգիչ ամբողջը մեկում
	հատ
	450000
	4
	1800.0

	ԸՆԴԱՄԵՆԸ
	
	
	
	3065.0


Տվյալ ծախսերը միանգամյա բնույթ են կրում և ուղղված են կառավարման համակարգի ինստիտուցիոնալ կարողությունների ամրապնդմանը։
2. Առաջարկվող լուծումը. 
Վերը նշված խնդրի լուծման նպատակով առաջարկվում է.
-Իրականացնել վերաբաշխում 1103 ծրագրի «11002. Նորմատիվատեխնիկական փաստաթղթերի մշակում  և տեղայնացում» միջոցառման Ավտոլիցքավորման կայանների կազմակերպում, հրդեհաշիջում (ԵՄ նորմերի թարգմանություն և տեղայնացում) նորմից 1103 ծրագրի «11001. Քաղաքաշինության և ճարտարապետության բնագավառում պետական քաղաքականության մշակման, իրականացման, համակարգման, պլանավորման, մոնիտորինգի, կապիտալ ծրագրերի կատարման, պետական գնումների իրականացման ծառայություն» և «31001. Քաղաքաշինության  կոմիտեի կարողությունների զարգացում և տեխնիկական հագեցվածության ապահովում» միջոցառմներին՝ 3,1 մլն դրամ գումարի չափով, որի արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության չի առաջանա:
- Իրականացնել միջեռամսյակային վերաբաշխում  1103 ծրագրի «11001. Քաղաքաշինության և ճարտարապետության բնագավառում պետական քաղաքականության մշակման, իրականացման, համակարգման, պլանավորման, մոնիտորինգի, կապիտալ ծրագրերի կատարման, պետական գնումների իրականացման ծառայություն», «31001. Քաղաքաշինության  կոմիտեի կարողությունների զարգացում և տեխնիկական հագեցվածության ապահովում»   և «21001. Քաղաքաշինության բնագավառում պետական ծրագրերի իրականացման ապահովում» միջոցառումների միջև («ՀՀ Լոռու մարզի Ստեփանավան համայնքի Աշոտաբերդ թաղամասի կառուցապատման աշխատանքներ» օբյեկտի գծով (առաջին կիսամյակի և ինը ամսվա համար)):
Առաջարկվող լուծումը թույլ է տալիս․
· օպտիմալ օգտագործել արդեն նախատեսված բյուջետային միջոցները,
· բարձրացնել կառավարման արդյունավետությունը,
· ապահովել ծրագրերի պատշաճ մոնիտորինգ և հաշվետվողականություն,
· կանխել հնարավոր վարչական և կազմակերպչական ռիսկերը։
3. Այլ իրավական ակտերում փոփոխությունների և/կամ լրացումների անհրաժեշտությունը
Նախագծի ընդունման դեպքում այլ իրավական ակտերում փոփոխություններ և/կամ լրացումներ չեն նախատեսվում: 
4.	Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
Նախագիծը չի հանգեցնի ՀՀ պետական բյուջեում ծախսերի ավելացման կամ նվազեցման:

5. Կապը ռազմավարական փաստաթղթերի հետ

Նախագիծը բխում է ՀՀ կառավարության 2021 թվականի նոյեմբերի 18-ի N1902-Ն որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրի՝ «Քաղաքաշինության կոմիտե» բաժնի նպատակցներից բխող գործառույթների իրականացման նպատակով անհրաժեշտ տեխնիկական հագեցվածությունն ապահովելու համար։

6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:









